
İQTİSADİYYAT
Süni intellekt artıq dünyada texnoloMi 

yenilik anlayışını geridə qoyaraq dövlət 
idarəçiliyinin və iqtisadi inkişafın əsas 
istiqamətlərindən birinə çevrilib. Azər-
baycan da bu qlobal prosesdə sistemli ya-
naşma sərgiləyir. Bu yanaşmanın əsasını 
Prezident İlham Əliyevin 19 mart 2025-ci 
il tarixli Sərəncamı ilə təsdiq edilmiş 2025–
2028-ci illər üçün Süni İntellekt Strategi-
yası təşkil edir. 

Azərbaycanda süni intellekt sahəsində 
həyata keçirilən islahatlar, 2025–202�-ci illər 
üçün müəyyənləşdirilmiş strateji hədəflər və 
bu istiqamətdə görülən işlər barədə rəqəm-
sal inkişaf və nəqliyyat nazirinin müavini 
Saməddin Əsədovla həmsöhbət olduq. Nazir 
müavini süni intellektin dövlət idarəçiliyində 
tətbiqi, iqtisadi təsirləri, insan kapitalının in-
kişafı və beynəlxalq əməkdaşlıq imkanları ilə 
bağlı məsələlərə aydınlıq gətirdi.

Onun sözlərinə görə, qlobal miqyasda 
süni intellektin inkişafı müxtəlif modellər 
üzrə formalaşır. Kanada və Avropa ölkələri 
daha çox tədqiqat və etik tənzimləmə mexa-
nizmlərinə, ABŞ innovasiya ekosisteminə, 
Çin isə genişmiqyaslı praktiki tətbiqlərə üs-
tünlük verir.

Azərbaycanın yanaşması isə bu modellə-
rin balanslaşdırılmış sintezinə əsaslanır. Biz 
həm insan kapitalının inkişafını, həm dövlət 
idarəçiliyində tətbiqi, həm də biznes mühiti-
nin dəstəklənməsini paralel prioritetlər kimi 
müəyyən etmişik. Strategiyanın məntiqi də 
məhz bu kompleks yanaşma üzərində qurulub.

Strategiyanın əsas məqsədi süni intellekti 
ayrı-ayrı texnoloji həllər kimi deyil, dövlət 
idarəçiliyinin, iqtisadiyyatın və insan kapita-
lının transformasiyasını təmin edən sistemli 
alət kimi formalaşdırmaqdır. Burada insti-
tusional hazırlıq, idarəetmə bacarıqları və 
peşəkar kadr potensialının gücləndirilməsi 
mühüm yer tutur.

Beləliklə, süni intellekt sosial-iqtisadi in-
kişafı sürətləndirən, qərarvermə proseslərini 
daha səmərəli edən və rəqəmsal dövlət quru-
culuğunu gücləndirən əsas mexanizmlərdən 
biri kimi nəzərdə tutulur: “Cənab Prezident 
İlham Əliyevin də qeyd etdiyi kimi, Azərbay-
canın hədəfi süni intellekt sahəsində regional 
mərkəzə çevrilməkdir. Bu Strategiya həmin 
məqsədə nail olmaq üçün vahid və sistemli 
çərçivə yaradır. “Azərbaycanın yeni rəqəm-
sal arxitekturası” adlı vahid fəaliyyət planına 
dair müşavirədə də süni intellektin rəqəmsal 
transformasiyada aparıcı rolu xüsusi vurğu-
landı. Bu sahədə fəaliyyətin əlaqələndirilmə-
sini Rəqəmsal İnkişaf və Nəqliyyat Nazirliyi 
həyata keçirir”.

Saməddin Əsədov vurğuladı ki, süni 
intellektin həm dövlət idarəçiliyində, həm 
də iqtisadiyyatın müxtəlif sahələrində geniş 
şəkildə tətbiq olunması planlaşıdırılır. Döv-
lət idarəçiliyində əsas hədəf qərarvermənin 
dəqiqliyini artırmaq, idarəetmə proseslərini 
daha səmərəli və şə൵af təşkil etmək, vətən-
daşlara göstərilən xidmətlərin keyfiyyətini 
yüksəltməkdir. 

Bu çərçivədə məlumatların idarə edil-
məsi mexanizmləri təkmilləşdirilir, Təbii Dil 
Emalı texnologiyalarının tətbiqi genişləndi-
rilir. İlkin mərhələdə həmin texnologiyaların 
beş pilot dövlət xidmətində sınaqdan keçiril-
məsi planlaşdırılır.

Artıq bu istiqamətdə konkret nəticələr 
də əldə olunub. Ötən il Rəqəmsal İnkişaf və 
Nəqliyyat Nazirliyinin Ədliyyə Nazirliyi ilə 
əməkdaşlığı çərçivəsində hazırlanmış “E-qa-
nun.ai” platforması istifadəyə verilib. Süni 
intellekt əsaslı bu həll hüquqi sənədlər və qa-
nunvericilik bazasında e൵ektiv axtarış apar-
mağa, mətnlərin avtomatlaşdırılmış təhlilini 
həyata keçirməyə və istifadəçilərə operativ 
cavablar təqdim etməyə imkan yaradır. Plat-
forma Strategiyada nəzərdə tutulan Təbii Dil 
Emalı texnologiyalarının tətbiqinin praktiki 
nümunələrindən biridir.

İqtisadiyyat sahəsində isə süni intellektin 
tətbiqi üçün prioritet sektorların müəyyənləş-
dirilməsi nəzərdə tutulur. Kənd təsərrüfatı, 
səhiyyə, nəqliyyat, təhsil və digər sahələr 
bu baxımdan əsas istiqamətlər kimi seçilib. 
Ümumi hədəf süni intellekti real iqtisadi və 
sosial dəyər yaradan, məhsuldarlığı artıran 
praktik alətə çevirməkdir.

Nazir müavini süni intellektin geniş tət-

biqi üçün yalnız texnoloji imkanların deyil, 
həm də aydın qaydaların mövcudluğunun 
vacibliyindən də danışdı. Qeyd etdi ki, bu 
səbəbdən Strategiya çərçivəsində hüquqi və 
normativ bazanın formalaşdırılması xüsusi 
istiqamət kimi müəyyən edilib.

Hazırda süni intellekt tətbiqlərində şəf-
faflığın, məlumatların məxfiliyinin və etik 
prinsiplərin qorunmasını təmin edən mexa-
nizmlərin yaradılması üzərində iş aparılır. 
Məqsəd dövlət və özəl sektorda süni intel-
lektdən istifadə zamanı vahid yanaşmanın 
formalaşdırılmasıdır: “Bu istiqamətdə artıq 
konkret nəticələr də mövcuddur. Süni intel-
lekt üzrə � milli dövlət standartı beynəlxalq 
standartlara uyğun hazırlanaraq təsdiq edi-
lib, onlardan 4-ü 2025-ci ildə qəbul olunub. 
Həmin standartlar tətbiqlərin keyfiyyətinin 
yüksəldilməsinə, təhlükəsizliyin təmin edil-
məsinə və dövlət qurumlarında vahid meto-
dologiyanın tətbiqinə xidmət edir”.

Saməddin Əsədov süni intellekt eko-
sisteminin inkişafı üçün dövlət-özəl sektor 
əməkdaşlığı əsas prioritetlərdən biri oldu-
ğunu vurğulayaraq məqsədin innovasiyalar 
üçün əlverişli biznes mühiti yaratmaq və 
yerli təşəbbüsləri stimullaşdırmaqdan ibarət 
olduğunu diqqətə çatdırdı: “Bu istiqamətdə 
yerli və xarici investisiyaların cəlb edilməsi, 
sahibkarlıq subyektlərinə maliyyə və institu-
sional dəstəyin gücləndirilməsi, eləcə də süni 
intellekt sahəsində pilot layihələrin həyata 
keçirilməsi nəzərdə tutulur. Tədbirlər Pla-
nına uyğun olaraq, süni intellekt sahəsində 
fəaliyyət göstərən azı 50 sahibkarlıq subyek-
tinə güzəştli kreditlərin verilməsi planlaşdı-
rılır. Eyni zamanda texnologiya parklarına 
və sənaye zonalarına bu sahədə çalışan yeni 
rezidentlərin cəlb edilməsi də əsas hədəflər-
dəndir.”

Bütün bu addımların məqsədi yerli həllə-
rin yaranmasını sürətləndirmək, startapların 
inkişafını dəstəkləmək və süni intellekt sahə-
sində rəqabətqabiliyyətli innovasiya mühiti 
formalaşdırmaqdır.

Məlumdur ki, Strategiyada insan kapita-
lının inkişafı xüsusi yer tutur. Bu istiqamət-
də atılan addımlar barədə bildirdi ki,  süni 
intellekt texnologiyalarının səmərəli tətbiqi 
yalnız müasir infrastrukturla deyil, həm də 
bu texnologiyaları anlayan və idarə edə bilən 
peşəkar kadrlarla mümkündür.

Bu məqsədlə süni intellekt üzrə təhsil 
proqramları genişləndirilir, yeni ixtisaslar 

formalaşdırılır və mövcud kadr potensialı-
nın gücləndirilməsi istiqamətində sistemli 
tədbirlər həyata keçirilir. Universitet-sənaye 
əməkdaşlığının inkişafı və praktik yönümlü 
təlimlərin təşkili də bu prosesin mühüm tər-
kib hissəsidir.

Bu sahədə əsas institusional mexanizm-
lərdən biri Milli Süni İntellekt Mərkəzidir. 
Mərkəz tədqiqatların təşviqi, kadr hazırlığı 
və süni intellekt həllərinin tətbiqi istiqamə-
tində fəaliyyət göstərərək rəqəmsal transfor-
masiya prosesinə dəstək verir.

Mərkəzin təşəbbüsü ilə ötən il yaradılmış 
Süni İntellekt Akademiyası isə insan kapitalı-
nın inkişafı üçün əsas platformalardan biridir. 
Hazırda Akademiyada rəqabətli seçim əsa-
sında qəbul olunmuş tələbələr intensiv proq-
ramlar üzrə təhsil alırlar. Növbəti mərhələdə 
süni intellekt mühəndisləri, data mühəndis-
ləri və məhsul menecerlərinin hazırlanması 
planlaşdırılır.

Eyni zamanda həm dövlət, həm də özəl 
sektorda qərarverici səviyyədə institusio-
nal bacarıqların gücləndirilməsi məqsədilə 
rəhbər heyət üçün nəzərdə tutulmuş “A, for 
Managers” və “A, Leadership” proqramları 
həyata keçirilir. Bu proqramlar vasitəsilə süni 
intellektin imkanları, riskləri və məsuliyyətli 
tətbiqi ilə bağlı zəruri bilik və bacarıqlar for-
malaşdırılır.

Beləliklə, insan kapitalının inkişafı tex-
niki kadrlar, idarəetmə heyəti və akademik 
mühit üzrə paralel şəkildə həyata keçirilir. Bu 
isə Strategiyanın uğurlu icrası üçün möhkəm 
zəmin yaradır.

Saməddin Əsədov bildirdi ki, süni in-
tellekt qlobal miqyasda sürətlə inkişaf edən 
sahədir və bu istiqamətdə beynəlxalq təcrü-
bənin öyrənilməsi, qabaqcıl texnologiyalara 
çıxış imkanlarının genişləndirilməsi xüsu-
si əhəmiyyət daşıyır. Onun sözlərinə görə, 
Azərbaycan beynəlxalq əməkdaşlıq xəttini 
ardıcıl və sistemli şəkildə genişləndirir.

Nazir müavini qeyd etdi ki, bu baxım-
dan mühüm addımlardan biri 2025-ci ilin 
avqustunda Azərbaycan Respublikası ilə 
ABŞ arasında imzalanmış Anlaşma Memo-
randumudur. Həmin sənəddə süni intellekt 
üzrə tərəfdaşlığın inkişafı ikitərəfli əmək-
daşlığın əsas istiqamətlərindən biri kimi 
müəyyən edilib. O vurğuladı ki, nazir Rə-
şad Nəbiyevin rəhbərliyi ilə ABŞ-a həyata 
keçirilən səfər də bu razılaşmaların praktik 
müstəviyə keçidinə xidmət edib. Görüşlər 

zamanı süni intellekt və rəqəmsal inkişaf 
sahələrində birgə layihələrin icrası, bilik 
mübadiləsi və təcrübə paylaşımı imkanları 
ətraflı müzakirə olunub.

Saməddin Əsədov diqqətə çatdırdı ki, 
beynəlxalq əməkdaşlığın coğrafiyası yalnız 
ABŞ ilə məhdudlaşmır. 2025-ci il ərzində 
Çin, Koreya, Yaponiya və digər ölkələrin rəs-
mi qurumları, eləcə də texnologiya şirkətləri 
ilə aparılan danışıqlarda süni intellekt sahə-
sində yeni tərəfdaşlıq imkanları geniş şəkildə 
nəzərdən keçirilib.

Onun sözlərinə görə, növbəti mühüm 
addım nazir Rəşad Nəbiyevin İsrailə səfəri 
çərçivəsində atılıb. Fevralın 3-də İsrail Baş 
nazirinin Aparatının Milli Süni İntellekt Di-
rektorluğu ilə imzalanmış Anlaşma Memo-
randumu qabaqcıl süni intellekt modelləri-
nin hazırlanması və tətbiqini, eksperimental 
laboratoriyanın və yüksək məhsuldarlıqlı 
hesablama infrastrukturunun yaradılmasını 
nəzərdə tutur. Eyni zamanda, sənəd ixtisaslı 
kadr potensialının formalaşdırılması, aka-
demik tədqiqatların dəstəklənməsi və döv-
lət-özəl sektor tərəfdaşlığının təşviqi kimi 
istiqamətləri də əhatə edir.

Nazir müavini vurğuladı ki, kadr ha-
zırlığı, texnoloji bilik mübadiləsi, birgə la-
yihələrin icrası və innovativ həllərin tətbiqi 
beynəlxalq əməkdaşlıq siyasətinin əsas prio-
ritetləridir. Bu əlaqələr qabaqcıl texnologiya-
ların ölkəmizdə tətbiqinə, yerli mütəxəssislə-
rin beynəlxalq təcrübədən yararlanmasına və 
Strategiyanın daha səmərəli icrasına mühüm 
töhfə verir.

Strategiyanın icrası ilə bağlı nəticələrə 
toxunan Saməddin Əsədov bildirdi ki, artıq 
ilkin göstəricilər müsbət dinamika nümayiş 
etdirir. O, “Oxford ,nsights” beynəlxalq tə-
dqiqat mərkəzinin “Hökumətlərin Süni İn-
tellektə Hazırlıq İndeksi”ni xüsusi qeyd etdi. 
2025-ci ilin hesabatına əsasən, Azərbaycan 
əvvəlki illə müqayisədə 41 pillə irəliləyərək 
111-ci yerdən 70-ci yerə yüksəlib.

Nazir müavini bu nəticəni institusional 
islahatların, hüquqi bazanın formalaşdırılma-
sının və insan kapitalının inkişafına yönəlmiş 
tədbirlərin real təsiri kimi qiymətləndirdi. 
Onun sözlərinə görə, qarşıdakı mərhələdə 
əsas hədəf əldə olunan dinamikanı qorumaq 
və süni intellekti dayanıqlı inkişafın, rəqa-
bətqabiliyyətli iqtisadiyyatın və səmərəli 
dövlət idarəçiliyinin aparıcı mexanizmlərin-
dən birinə çevirməkdir.

S|hbəti qələmə aldı� 
Nurlan AB'ALOV 

Süni intellektin iqtisadi hədəfləri

Səngəçal terminalının enerji sistemi yenidən qurulur

Dünyanın ən iri neft-qaz ixracı mərkəzlərindən sayılan Səngə-
çal terminalının enerMi təchizatı sistemi yenidən qurulur. Məlum 
olduğu kimi, 2025-ci il iyunun ilk günlərində keçirilən Bakı EnerMi 
Həftəsi çərçivəsində investorlar Səngəçal terminalının elektrikləş-
dirilməsi layihəsini (STEL) təsdiqləyiblər. Layihəyə əsasən, termi-
nalın əsas qurğuları elektrik enerMisi hesabına fəaliyyət göstərəcək.

Ümumilikdə isə, ötən il Səngəçal 
terminalının elektrikləşdirilməsi la-
yihəsi ilə bağlı 3 əsas müqavilə imza-
lanıb. Hazırda həmin müqavilələr üzrə 
iş həcminə daxil olan fəaliyyətlər, o 
cümlədən mühəndis-layihələndirmə, 
təchizat, quraşdırma və tikinti işləri 
təhlükəsiz şəkildə və qrafikə uyğun 
olaraq davam edir. 

Artıq fəal tikinti mərhələsində qə-
dəm qoyan STEL layihəsinin dəyəri 
230 milyon dollar təşkil edir. İki mər-
hələdə həyata keçiriləcək işlərin isə 
202�-ci ildə başa çatdırılacağı plan-
laşdırılır. STEL layihəsi Səngəçal ter-
minalının operatoru olan bp şirkəti 
tərəfindən həyata keçiriləcək və idarə 
ediləcək. Layihə terminalın dövlət 
elektrik şəbəkəsinə qoşulmasını təmin 
edəcək. Bunun üçün terminal ərazisi-
nin həm daxilində, həm də ondan kə-
narda yeni obyektlər, o cümlədən yeni 
220�110 kilovoltluq elektrik yarımstan-
siyası inşa ediləcək.

 Xatırladaq ki, hazırda termina-
lın elektrik enerjisinə olan tələbatını 
ödəmək üçün 7 qaz turbinindən istifa-
də edilir. Elektrikləşdirilmədən sonra 
turbinlər mərhələli şəkildə demontaj 
olunacaq ki, bu da istifadə edilməyən 
yanacaq qaz həcmlərinin ixraca yönəl-
dilməsinə imkan yaradacaq. Ümumilk-
də isə, Səngəçal terminalının elektrik-
ləşdirilməsi layihəsini Azərbaycanın 
karbon emissiyalarının azaldılmasına 
yönəlik təqdirəlayiq addım kimi də 
dəyərləndirmək olar. Belə ki, enerji sis-
temdən veriləcək elektrik enerjisi daha 
az karbon sərfiyyatlı olduğu üçün ter-
minaldakı neft-qaz əməliyyatlarından 
yaranan istixana qazları elektrikləş-
dirilmə nəticəsində azalacaq ki, bu da 
Xəzər regionunda emissiyaların azal-
dılmasına gətirib çıxaracaq. 

STEL layihəsi Cəbrayıl rayonunda 
240 meqavatlıq günəş elektrik stansiya-
sının tikintisini nəzərdə tutan “Şəfəq” 
günəş layihəsi ilə “virtual enerji ötür-
mə mexanizmi” adlanan yeni kommer-
siya modeli vasitəsilə sıx əlaqəlidir. Bu 
mexanizmə əsasən, “Şəfəq” stansiya-
sında istehsal ediləcək təmiz elektrik 
enerjisi Cəbrayıl rayonunun ərazisində 
“AzərEnerji” ASC-yə təhvil veriləcək. 

“AzərEnerji” isə eyni həcmdə elektrik 
enerjisini Bakı yaxınlığında yerləşən 
Səngəçal terminalına ötürəcək. Ha-
zırkı proqnozlara və planlara əsasən, 
“Şəfəq” və STEL layihələri birlikdə 
Səngəçal terminalının gələcək istismar 
dövründə terminal əməliyyatlarından 
yaranan emissiyaların, təxminən, 50 
faiz azaldılmasına imkan yaradacaq.

“bp-Azərbaycan” şirkətindən ve-
rilən məlumata əsasən, 2025-ci ilin 
iyun ayında yekun investisiya qərarı 
qəbul edildikdən sonra “Şəfəq” layihə-
si üzrə biri mühəndislik, təchizat və 
tikinti xidmətləri üzrə bütün iş həcmi-
ni, eləcə də obyektin ilk iki il ərzində 
istismar və texniki xidmət işlərini əhatə 
edən, digəri isə modul təchizatı üçün 
olan 2 əsas müqavilə imzalanıb. Həmin 
müqavilələr çərçivəsində layihə sahə-
sində hazırlıq tədbirləri tamamlanaraq 
tikinti işlərinə start verilib. Bununla 
yanaşı, modul təchizatı üzrə işlərə də 
başlanılıb və ilk panellər avqust ayında 
uğurla əraziyə çatdırılıb. 

İlin son rübündə “Şəfəq” günəş la-
yihəsi üzrə tikinti işləri qrafikə uyğun 
aparılıb. Tikinti işlərinin isə 2027-ci 
ilin ortalarına qədər davam edəcəyi 
planlaşdırılır. Bu işlərin aparılmasında 
yerli resurslardan maksimum dərəcədə 
istifadə etməyə xüsusi diqqət veriləcək. 
Tikintinin pik dövründə layihə çərçivə-
sində 400-ə yaxın iş yerinin yaradılaca-
ğı gözlənilir.

Yeri gəlmişkən, Bakıdan 45 kilo-
metr cənubda yerləşən Səngəçal ter-
minalı 2� ildən çoxdur ki, Azərbay-
canın neft sənayesinə xidmət göstərir. 
Ümummilli lider Heydər Əliyevin yeni 
neft strategiyasının təntənəsi olan bu 
terminal dünyanın böyük neft-qaz ix-
racı mərkəzlərindən biridir. Müasir 
sənaye şəhərciyini xatırladan Səngəçal 
terminalında xam neftin qəbulu üçün 
nəhəng çənlər, baş nasos stansiyası, se-
paratorlar, emal qurğuları və idarəetmə 
məntəqəsi fəaliyyət göstərir. 

Xəzər dənizində quraşdırılmış 
nəhəng qurğuların, ən müasir texno-
logiyaların imkanları və fədakar neft-
çilərin gərgin əməyi sayəsində hasil 
edilən karbohidrogenlər sualtı boru 
kəmərləri vasitəsilə Səngəçal termina-

lına nəql olunur. Eyni zamanda, bura 
fiber-optik rabitə kabelləri, sahildən 
1�7 kilometr məsafədə yerləşən dəniz 
yataqlarından neft və qaz kəmərləri çə-
kilib. Heydər Əliyev adına Bakı–Tbili-
si–Ceyhan əsas ixrac neft boru kəməri, 
Qərb ixrac boru kəməri (Bakı–Supsa), 
Şimal ixrac boru kəməri (Bakı–Novo-
rossiysk), Cənubi Qafqaz boru kəməri 
(CQBK), Cənub Qaz Dəhlizi, eləcə də 
SOCAR-a məxsus qaz kəməri də öz 
başlanğıcını məhz buradan–Səngəçal 
terminalından götürür. 

1997-ci il noyabr ayının 12-də 
ulu öndər Heydər Əliyevin iştirakı ilə 
istifadəyə verilən Səngəçal terminalı 
ilk vaxtlar yalnız “Çıraq” neftini ixrac 
etmək üçün layihələndirilib. “Azəri” 
və “Dərinsulu Günəşli” yataqlarının 
istismara verilməsi ilə başlanan böyük 
neft hasilatı isə terminalın genişləndi-
rilməsinə zərurət yaradıb. Bu məqsədlə 
2002-ci il fevralın 20-də Səngəçal ter-
minalının genişləndirilməsi proqramı-
nın icrasına başlanılıb. “Azfen-Tekfen” 
Azərbaycan–Türkiyə alyansının pod-
ratçısı olduğu Səngəçal terminalının 
genişləndirilməsi proqramı isə 2007-ci 
ildə tamamlanıb. 

Ötən illər ərzində Səngəçal termi-
nalı bir çox əlamətdar hadisələrə şahid-
lik edib. Belə ki, 2002-ci il  sentyabrın 
1�-də ulu öndər Heydər Əliyevin, elə-
cə də Türkiyə və Gürcüstanın dövlət 
başçılarının iştirakı ilə burada üçüncü 
minilliyin nəhəng mühəndis qurğusu 
olan Bakı-Tbilisi-Ceyhan (BTC) əsas 
ixrac boru kəmərinin təməli qoyulub. 
2005-ci il mayın 25-də isə Azərbaycan 
Prezidenti İlham Əliyevin, həmçinin 
Gürcüstan və Türkiyənin dövlət baş-
çılarının iştirakı ilə terminaldan xam 
neftin BTC-yə vurulmasına başlanılıb.

Xəzərin Azərbaycan sahilindən 
başlayaraq Avropanın dərinliklərinə-
dək uzanan 3500 kilometrlik Cənub 
Qaz Dəhlizinin də təməli 2014-cü il 
sentyabrın 20-də məhz Səngəçal ter-
minalında qoyulub. 201�-ci il mayın 
29-da isə terminal bu nəhəng layihə-
nin rəsmi açılış mərasiminə ev sahib-
liyi edib. Hər iki tədbirdə Azərbaycan 
Prezidenti İlham Əliyev və Avropanın 
energetika sahəsinə rəhbərlik edən 
şəxslər iştirak ediblər.

Səngəçal terminalının texniki emal 
sistemlərinin gündəlik gücü hazırda 1,2 
milyon barel neft və kondensat, “Şah-
dəniz” qazı üçün, təqribən, �1 milyon 
standart kubmetrdir. Ümumi qaz emalı 
və ixracı gücü isə (AÇG səmt qazı da 
daxil olmaqla) gündəlik, təxminən, 
100 milyon standart kubmetrdir. Ötən 
il terminaldan BTC vasitəsilə 209 mil-
yon barel neft və kondensat nəql edi-
lib. İl ərzində terminaldan, həmçinin 
gündəlik orta hesabla, təxminən, 74,4 
milyon kubmetr “Şahdəniz” qazı ixrac 
olunub. Qaz buradan Cənubi Qafqaz 
boru kəmərinin genişləndirilməsin sis-
temi də daxil olmaqla, əsasən Cənubi 
Qafqaz Boru Kəməri və terminalın qaz 
emalı obyektlərini “Azəriqaz”ın qaz-
paylama sistemi ilə birləşdirən Azər-
baycana məxsus qaz kəməri ilə ixrac 
edilir.

0irbağır YAQUB=A'Ə 

Özəlləşdirmə və icarə gəlirləri artıb
Cari ilin yanvar ayında İqtisadiyyat Nazir-

liyi yanında Əmlak Məsələləri Dövlət Xidməti 
tərəfindən keçirilmiş 4 hərracda 29 nəqliyyat va-
sitəsi özəlləşdirilib. Qurumdan verilən məluma-
ta əsasən, ilin ilk ayında özəlləşdirmədən dövlət 
büdcəsinə daxilolmalar 26,1 milyon manat təşkil 
edib. Bu da 2025-ci ilin eyni dövrü ilə müqayisə-
də 4,9 milyon manata yaxın və ya 23 faiz artım 
deməkdir.

Bununla yanaşı, Dövlət Xidməti tərəfindən 
yanvar ayı ərzində 51-i qeyri-yaşayış və 405-i tor-
paq sahəsi üzrə olmaqla 456 yeni icarə müqaviləsi 
bağlanılıb. Hesabat dövründə daşınmaz dövlət əm-
lakının (qeyri-yaşayış və torpaq sahələrinin) icarə-
sindən büdcəyə 4,9 milyon manat vəsaitin ödənil-
məsi təmin olunub. Bu isə əvvəlki ilin eyni dövrünə 
nisbətə 4� faiz artım deməkdir.

Beləliklə, bu ilin yanvar ayı ərzində dövlət 

əmlakının özəlləşdirilməsindən və icarəsindən bü-
dcəyə, ümumilikdə, 31 milyon manat vəsait daxil 
olub ki, bu da 2025-ci ilin eyni dövrü ilə müqayisə-
də 6,5 milyon manata yaxın və ya 27 faiz çoxdur. 

54 rayonun fermerlərinə aqrar sığorta ödənilib
Azərbaycanda dövlət dəstəyi ilə həyata ke-

çirilən aqrar sığorta mexanizmi əkin sahələri-
ni, heyvandarlıq və balıqçılıq təsərrüfatlarını 
çoxsaylı risklərdən qoruyur. Həmin risklər nə-
ticəsində təsərrüfatlara dəyən zərər isə Aqrar 
Sığorta Fondu tərəfindən qarşılanır. Artıq uzun 
illərdir ki, ölkədə uğurla tətbiq edilən aqrar sı-
ğorta mexanizmindən bütün fermer və təsərrü-
fatlar faydalanırlar. 

Aqrar Sığorta Fondunun məlumatına görə, 
2025-ci ilin nəticələrinə əsasən, ölkənin 54 rayo-
nunda, ümumilikdə, 9,2 milyon manat məbləğində 
sığorta ödənişləri həyata keçirilib. Ötən il bitkiçilik 
məhsulları ilə bağlı baş verən zərərlər üzrə ölkənin 
51 rayonunda ümumi məbləği �,� milyon manat 
olan ödənişlər həyata keçirilib. İl ərzində Zərdab, 
Astara, Oğuz, Abşeron, Siyəzən, Xızı, Sabunçu və 
Cəbrayıl rayonlarında, eləcə də ilk dəfə olaraq Nax-
çıvan Muxtar Respublikasının Bəbək və Şahbuz ra-
yonlarında sığorta ödənişləri edilib.

Bununla yanaşı, 2025-ci ildə heyvandarlıq təsər-
rüfatlarında baş vermiş hadisələr üzrə Aqrar Sığorta 
Fondu tərəfindən 21 rayonda təsərrüfatlara sığorta 
ödənişləri həyata keçirilib. Heyvandarlıq təsərrüfat-
ları üzrə ödənişlərin ümumi məbləği 400 min manat 
təşkil edib. Göründüyü kimi, Aqrar Sığorta Fondu 
tərəfindən sığorta ödənişlərinin davamlı artması və 
zərərləri qarşılaması nəticəsində fermerlərin aqrar 

sığorta mexanizminə marağı artmaqdadır.
Xatırladaq ki, aqrar sığorta mexanizmi bitkilə-

ri təbiət hadisələri – dolu, fırtına, qasırğa-fırtına, 
sel-subasma, şaxtavurma, leysan, yanğın, vəhşi 
heyvanların hücumu, 3-cü şəxslərin hərəkəti və sair 
hadisələrdən qoruyur. Kənd təsərrüfatı heyvanları 
isə yoluxucu xəstəliklər, yemdən və otdan zəhər-
lənmə, vəhşi heyvanların hücumu, ilan və həşə-
rat sancması, yanğın, təbii fəlakətlər, avtomobillə 
vurma, qəza nəticəsində tələf olma, 3-cü şəxslərin 
hərəkətləri kimi risklərdən sığorta edir. Fermerlərə 
dəstək üçün sığorta haqqının yarısını dövlət ödəyir. 
Nəticədə, fermerlər cüzi ödəniş etməklə təsərrüfat-
larını sığortalaya bilirlər.

BVF Dövlət Neft Fondunun 
aktivlərinin artacağını proqnozlaşdırır

Azərbaycan Mərkəzi Bankı (AMB) və Dövlət 
Neft Fondunun (ARDNF) birgə ehtiyatları 2024-
cü ilin sonundakı 70 milyard ABŞ dollarından 
2025-ci ilin sonuna 85 milyard ABŞ dollarına 
yüksəlib.

Bu barədə Beynəlxalq Valyuta Fondunun (BVF) 
Azərbaycan üzrə missiyasının proqnozunda bildiri-
lib. Qeyd edilib ki, Azərbaycanın strateji valyuta 
ehtiyatları qarşıdakı dövrdə yavaş templə artmaqda 
davam edəcək. Missiyanın proqnozlarına görə, bu 
ilin sonuna Neft Fondunun aktivləri 74,5 milyard 
dollara, 2027-ci ildə 75 milyard, 202�-ci ildə 75,5 
milyard dollara çatacaq.

ARDNF-in aktivləri üzrə gözləntilər 2029-cu il 
üzrə 76,2 milyard, 2030-cu ildə 77,2 milyard dollar, 
2031-ci ildə isə 7�,4 milyard dollar təşkil edir.

BVF-nin missiyası bununla belə, Azərbaycan 
Mərkəzi Bankının ehtiyatlarının azalacağını proq-
nozlaşdırıb. Proqnoza görə, AMB-nin ehtiyatları bu 
ilin sonuna 10,7 milyard, 2027-ci ildə 9,7 milyard, 

202�-ci ildə �,9 milyard, 2029-cu ildə �,75 milyard 
dollara kimi azalacaq. 2030 və 2031-ci illərdə bu 
rəqəm müvafiq olaraq �,6 milyard və �,1 milyard 
dollar təşkil edəcək.

